
KUVENDI

KOMITETI PER KOMUNITETE

EKSTRAKT

nga procesverbali i mbajtur mé 6 tetor 2011, né mbledhjen e XVI

(gjashtembédhjeté) té Komitetit pér Komunitete.

Mbledhja u mbaijt né sallén e mbledhjeve nr. 31 dhe filloi né orén 11.10.
Mbledhjen e hapi z. Shaban Ahmeti, kryesues i Komitetit.

Fillimisht u vértetua se né mbledhje ishin té pranishém té gjithé anétarét e kétij
Komiteti, pérkatésisht z. Burhan Blakgori, z. Nebih Behluli, z. Arbresha Hetemaj,
z. Radisav Peroviq, z. Jahé Lahu dhe z. Selver Rama.

Me kété u konstatua se ekziston kuorumi pér puné dhe vendimmarrje.

Né mbledhje ishin té& pranishém edhe té ftuarit z. Liman Zeqiri, Zyra Komunale
pér Komunitetet dhe Kthim z. Reshadija Regjepagiq dhe z. Valdete Bytyqi,
Ministria pér Komunitete dhe Kthim, z. Fadil Babatinca, Stacioni i policisé
Podujevé, z. Nexhat Sekiraqa, Policia kufitare Veriu, z. Bekim Karagjija, OSBE ,
z. Istvan Torok, LMT — KFOR- Hungarez, z. Shqgipe Durguti, Marija Jovig dhe

z. Remzije Ibrahimi, ICITAP — Deparamenti i Drejtésisé, SHBA.

1. Miratimi i rendit tée dités
Rendi i propozuar i dités u miratua njézeéri.

2. Shqyrtimi dhe miratimi i ekstraktit té procesverbalit nga mbledhja e
mbajtur mé 9 shtator 2011

Ekstrakti u miratua njézéri.

3. Informaté per fillimin e vitit shkollor 2011 — 2012, gjendja aktuale e
nxénésve té komuniteteve ashkalinj dhe rom, sfidat dhe véshtirésité

Kryesuesi z. Shaban Ahmeti e paragqiti fjalén e hyrjes.

z. Jahé Lahu, paraqiti t¢ dhéna konkrete pér numrin e nxénésve té komunitetit
ashkalinj dhe rom té cilét vijojné mésime né shkollimin fillor dhe t&€ mesém dhe
aktivitetet e ndérmarra pér ngritjen e arsimimit té kétyre komuniteteve.

z. Nebih Behluli, theksoi, statistikat e paraqitura nga parafolési jané reale mirépo
éshté e nevojshme té caktohen prioritetet pér tejkalimin e véshtirésive ekzistuese
dhe até né pércjelljen e vazhdueshme té vijueshmérisé né mésime ashtu edhe né

aspektin e regjistrimit né kl.X si dhe krijimin e praktikave efektive t& bashképunimit
me prind. Eshté pér tu pérshéndetur kryetari i kétij Komiteti qé i ka siguruar librat
pér té gjithé nxénésit e shkollave t&€ mesme té€ komunitetit ashkalinj dhe rom por
edhe té disa nxénésve té komunitetit shumicé té cilét e kané gjendjen e réndé
sociale.

Lidhur me mésimin shtesé gé e pérmendi z. Jahé Lahu, uné sugjeroj gé né kété
proces té€ mos angazhohen kuadrot e vjetra por t€ angazhohen kuadrot e reja té
cilét pérdorin metodologjiné bashkékohore t&€ mésimdhénies.

z. Jahé Lahu, theksoi, dihet se fémijét edukatén fillestare e marrin nga prindérit,
mirépo te komunitetet ashkalinj dhe rom problem paraget fakti se nénat jané té
pashkolluara, andaj éshté e domosdoshme té shqyrtohen mundésité pér hapjen e
gendrave parashkollore ku do té pérfshiheshin edhe nxénésit e kétyre
komuniteteve.

z. Burhan Blakgori, nénvizoi, e falénderoj z. Jahé Lahun pér informacionet e
dhéna me shifra dhe numra konkret dhe shtoi, éshté miré qé pér nxénés té
shkollés fillore librat i siguron MASHT-i, gjithashtu e pérshéndeti edhe kryetarin e
kétij Komiteti i cili pér nxénés té shkollave t€ mesme té kétyre komuniteteve ka
siguruar librat e nevojshme.

Sipas té dhénave té paragqitura vitin e kaluar shkollor mésimet i kané braktisur
katér nxénés, ndérsa vitin aktual shkollor e ka braktisur vetém njé nxénés e kjo
shénon trendé pozitiv, mirépo brengosé fakti se né studime universitare nga kéto
komunitete éshté vetém njé student andaj né kété drejtim duhet angazhim i
vecanté.

z. Liman Zegqiri, nénvizoi, faktor kryesor jané kushtet e véshtira ekonomike e
sociale pér qytetarét tané né pérgjithési e né veganti pér komunitetet ashkalinj dhe
rom, mirépo pérkundér késaj vérehen trende pozitive.

Pér mua brengé éshté qgé vitin e kaluar shkollimin e kané braktisur katér nxénés té
kétyre komuniteteve andaj né kété aspekt duhet ndérmarré té gjitha veprimet e
nevojshme gé né té ardhmen shkollimin t€ mos e braktis asnjé nxénés.

Meriton té pérgézohet Drejtoria e Arsimit e cila ka realizuar projektin né shumé
3.000,00 € me destinim pér sigurimin e librave pér té gjithé nxénésit e shkollave té
mesme té komunitetit ashkalinj dhe rom por edhe pér disa nxénés té komunitetit
shumicé té cilét jané né gjendje té réndé sociale.

Pérgatitja parashkollore gé tani po zbatohet éshté shumé e réndésishme ngase kjo
fémijéve ju ndihmon né shumé aspekte dhe éshté e domosdoshme pérfshirja e té
gjithé fémijéve né kété faze fillestare té arsimimit.

Kjo piké e rendit té dités u miratua njézéri.

4. Té ndryshme

z. Remzije Ibrahimi, njoftoi se né kuadér té ICITAP — Deparamenti i Drejtésisé,
SHBA né 32 komuna té Kosovés jané formuar Ekipet Vepruese pér Siguri né
Bashkési, né pérbérje prej 30 — 35 anétaré dhe se kéto grupe jané té€ kombinuara
prej pérfagésuesve té policisé, zyrtaréve komunal dhe bashkésisé né pérgjithési,
grupe té cilat kané kryer trajnime gjashté ditore pér identifikimin e problemeve
dhe zgjidhjen e tyre né nivel komunal si¢ jané pastrimi i ambienti, dhuna
familjare, eliminimi i genve endacak, eliminimi i dukurisé sé |IEmosh kérkuesve

dhe té shténave me armé zjarri né ahengje té€ ndryshme, pérkujdesja ndaj
marrédhénieve t&€ mira ndéretnike etj.

Ekipet Vepruese pér Siguri né Bashkési si problem kané identifikuar mungesén e
integrimit né sfera té ndryshme té komuniteteve ashkalinj dhe rom.

z. Fadil Babatinca, Ekipet Vepruese pér Siguri né Bashkés né Komunén e
Podujevés deri tash i kané realizuar pesé projekte né vileré prej 25.000,00 € dhe
né vitin 2011 vlera éshté né shumé prej 16.000,00 €.

Projekti i ICITAP-it éshté déshmuar i suksesshém me rezultate evidente ku
pérvec aktiviteteve tjera vlen t€ pérmenden dhuratat pér nxénésit e shkollave
fillore né fshatrat Turigicé dhe Llaushé.

z. Remzije Ibrahimi, nénvizoi, dua té ju njoftoj se brenda njé kohe té shkurté, me
géllim té ndértimit té urave té€ bashképunimit, né Podujevé do t€ mbahet Tryezé e
rrumbullakét me temén Integrimi i komuniteteve RAE.

Kryesuesi z. Shaban Ahmeti, parafolésen e falénderoj pér organizimin e Tryezés
sé rrumbullakét dhe kérkoi qé pér datén e mbaijtjes informimi té& béhet me kohé.

z. Bekim Karaxhia, njoftoi se OSBE ka kontaktuar me kryetaren e Komitetit pér
Komunitete té Kuvendit t¢ Komunés sé Mitrovicés dhe se ajo e ka pranuar ofertén
gé té mbajé njé takim té pérbashkét me Komitetin pér Komunitete té Kuvendit té
Komunés sé& Podujevés, mirépo pér shkak té situatés aktuale ky takim do té
shtyhet njé kohé&, por kur té pérgatiten pikat e réndésishme té rendit té dités, OSBE
do té ndérmjetésoj né organizimin e kétij takimi.

Né fund e pérshéndeti ICITAP-in pér iniciativén pér mbajtien e Tryezés sé
rrumbullakét me temé shumé té gélluar.

Mbledhja pérfundoi né orén 12.05’.

Procesverbalin e mbaijti

Faik Gashi

Nr. 01/166-06

Podujeve, Kryesuesi i Komitetit
6 tetor 2011 Shaban Ahmeti



